Парламент Мәжілісінің депуттары – «Нұр Отан» партиясы Фракциясының мүшелері оңтүстік өңірінің тұрғындарымен кездесуде 

Мәжілісмендердің елге сапары – жергілікті жерлерде ағымдағы әлеуметтік – экономикалық жағдайымен танысып, сондай-ақ Елбасының Бес әлеуметтік бастамасының іске асырылуына көз жеткізетін бірден-бір тәсіл.  

Түркістан облысына іс-сапармен келген нұротандық депутаттар облыстың бір қатар қалалары мен аудандарына барып, халықпен кездесті. 

Депутат С.Омаров  «Юг-Электропривод» ЖШС тыныс-тіршілігімен танысу мақсатында арнайы Кентау  қаласына келді.
    
2015 жылдан бастап тұрақты жұмыс істейтін кәсіпорын трансформаторлық зауытына қажетті бөлшектерді шығарумен айналысады. Жоба құны 828 млн.теңгені құрайды. Бұл кәсіпорынды қосу арқылы тұрақты 50 адамды жұмыспен қамтуға мүмкіндік берді. Депутат кәсіпорын жұмысымен танысып, ұжымымен кездесті. 

«Біздің іс–сапардың мақсаты – қолданыстағы заңнаманы халыққа түсіндіру және Елбасының Бес әлеуметтік бастамасының іске асырылуымен танысып, өзекті мәселелер бар болған жағдайда соларды шешуге ат салысу», - деді депутат.   

 Сондай-ақ Түркістан облысында іс-сапары барысында депутат Ф.Қаратаев Түлкібас ауданында болып, «Көктал» шаруа қожалығының жұмысымен танысты.

 2004 жылы құрылған, жеміс-жидек өсіру және сақтаумен айналысатын, тұрақты жұмысшылар саны 30 адам, ал маусымдық кезеңде 220 адамды жұмыспен қамтиды. Депутат кәсіпорын бақшаларын аралады, жұмысшылармен кездесіп, өңірдің өзекті мәселелеріне тоқталды. 

Мәжілісмендердің кездесу барысындағы басты назары заңнамалық шығарушы қызметі туралы халықты хабардар етуге және президентік бес әлеуметтік бастаманы жүзеге асыруға аударылды. 

